
Mae arddangosfa Artes Mundi 10 (AM10) yn cyflwyno cyfl-
wyniadau unigol o waith newydd a gwaith sydd wedi’i greu eisoes gan 
saith o artistiaid cyfoes rhyngwladol pwysicaf y byd. Dewiswyd yr artistiaid hyn 
gan banel allan o gannoedd o enwebiadau o bob cwr o’r byd a bydd un a gyhoed-
dir yn ystod cyfnod yr arddangosfa yn derbyn gwobr o £40,000.  

Mae gwaith pob un o’r artistiaid yn ymwneud â themâu eang y Cyflwr Dynol a 
phrofiad byw mewn amrywiaeth o ffyrdd, o’r barddonol i’r rhethregol; o’r swreal i’r 
dychanol.  

Dyma’r saith artist sydd ar y rhestr fer ar gyfer y wobr ac sy’n arddangos yn Artes 
Mundi10:  

Rushdi Anwar ~ yn arddangos yn Amgueddfa Genedlaethol Caerdydd  
Carolina Caycedo ~ yn arddangos yn Oriel Davies + Chapter  
Alia Farid ~ yn arddangos yn Amgueddfa Genedlaethol Caerdydd  
Naomi Rincón Gallardo ~ yn arddangos yn Chapter  
Taloi Havini ~ yn arddangos ym Mostyn + Chapter  
Nguyễn Trinh Thi ~ yn arddangos yn Oriel Gelf Glynn Vivian + Chapter  
Mounira Al Solh ~ yn arddangos yn Amgueddfa Genedlaethol Caerdydd  

Sut mae AM10 yn cysylltu â Chwricwlwm Cymru  

Ledled Cymru, mae cyflwyniadau unigol gan bob artist yn archwilio syniadau am 
gysylltiadau â’r tir, tiroedd a hanesion sy’n destun ymgiprys, cwestiynu’r syniad 
o genedl a’i effaith amgylcheddol, a sut mae’r syniadau hyn yn herio syniadau 
rhagdybiedig am hunaniaeth a pherthyn. 

Mae AM10 yn rhoi cyfle unigryw i fyfyrwyr archwilio Celf Gyfoes. Mae’r 
pecyn adnoddau hwn wedi’i ddyfeisio ar gyfer ysgolion i gefnogi dysgu o amgylch 
gwaith yr artistiaid a themâu’r arddangosfa. Mae’n gwneud cysylltiadau ar draws 
Meysydd Dysgu a Phrofiad ac mae wedi’i gynllunio mewn ymateb i bedwar diben y 
cwricwlwm newydd.  

Mae’r pecyn yn defnyddio ystod o dystiolaeth, gan gynnwys arbenigedd ac 
ymchwiliadau’r artistiaid sydd ar restr fer AM10, ac mae wedi’i gyd-adeiladu gydag 
arbenigwyr a chymunedau lleol. Fe’i cynlluniwyd ar gyfer Cyfnodau Allweddol 3, 4 
a 5 ond gellir ei addasu i’w ddefnyddio gyda Chyfnodau Allweddol eraill. 

Trwy’r pecyn adnoddau hwn caiff myfyrwyr gefnogaeth i archwilio  

● Hawliau Dynol a Chyfrifoldebau  
● Cyfiawnder Amgylcheddol a Hinsawdd    

Gan gysylltu â’r unedau creadigol a thrawsgwricwlaidd, bydd myfyrwyr yn:  

● Meddwl yn greadigol a beirniadol i ganfod, gwerthuso a defnyddio tystiolaeth 
wrth ffurfio eu barn;  
● Ymgysylltu â materion cyfoes, a thrwy greu cyfleon ar gyfer sgyrsiau wedi’u 
hwyluso, cysylltu â’u gwybodaeth a’u gwerthoedd cyfredol;  
● Dyfnhau eu dealltwriaeth o ddemocratiaeth a chyfrifoldebau a hawliau dynol, 
a dysgu mwy am anghenion a hawliau pobl eraill, fel aelodau sy’n parchu 
cymdeithas amrywiol; 
● Archwilio eu diwylliannau eu hunain, eu cymuned, eu cymdeithas a’r byd, heddiw 
ac yn y gorffennol; 
● Parchu anghenion a hawliau pobl eraill, fel aelodau o gymdeithas amrywiol;  
● Archwilio a dysgu am gyfiawnder amgylcheddol a’u hymrwymiad eu hunain i 
gynaliadwyedd y blaned



i Ysgolion sy’n ymweld ag 
ORIEL DAVIES  
Y DRENEWYDD 

Byddwch yn gweld gwaith gan yr 
artist canlynol:

CAROLINA 
CAYCEDO

artesmundi.org/carolina-caycedo-2

CAROLINA CAYCEDO  artist amlddisgyblaethol o Golombia 
sy’n byw yn Los Angeles yw Carolina Caycedo. Mae’n 
adnabyddus am ei pherfformiadau, fideos, llyfrau celf, 
cerfluniau a gosodweithiau sy’n archwilio cwestiynau 
amgylcheddol a chymdeithasol. Mae ei gweithiau celf mawr 
daearyddol yn agor drws i drafodaethau am sut rydym yn 
trin ein gilydd a’r byd o’n cwmpas. Mae gwaith Carolina yn 
archwilio defnydd tir, protest, a mudo gorfodol yn sgil newid 
yn yr hinsawdd. Mae hi’n ystyried cyflymder anghynaliadwy 
twf o dan gyfalafiaeth a sut y gallem fynd ati i wrthsefyll mewn 
undod.  

Canllaw 

Rhybudd Cynnwys:  

● Mae Fuel to Fire yn awgrymu rhywfaint o agosrwydd cnawdol trwy 
fanylion croen a chyrff yn agos at ei gilydd 

● Wrth y fynedfa allanol i’r oriel mae llun mawr wedi’i greu o 
ddarluniau o blanhigion, wedi’u cydosod mewn modd sy’n cyfleu 
ffurf y system atgenhedlu fenywaidd 

Beth yw’r berthynas rhwng gwaith yr artist hwn a phynciau Cyfiawnder 
Amgylcheddol a/neu Hawliau a Chyfrifoldebau Dynol?  

● Mae gwaith Caycedo yn ymdrin â’r amgylchedd ac adeiladu cof torfol 
neu archif  

● Mae’n gwneud cysylltiad rhwng tir a phobl ac yn gwneud i ni feddwl am 
brotestio ac amddiffyn yr amgylchedd  

● Mae’r gwaith yn gwneud i ni feddwl am ein perthynas â natur, beth rydym 
yn ei gymryd, a sut rydyn ni’n rhoi’n ôl am yr hyn a gymerwn   

 
Mae proses a chyfranogiad yn ganolog i waith Caycedo, ac mae hi’n cyfrannu 
at ailadeiladu cof amgylcheddol a hanesyddol fel gofod sylfaenol ar gyfer 
cyfiawnder hinsoddol a chymdeithasol. Mae hi’n wynebu’r ffordd y mae’r bydolwg 
trefedigaethol wedi arwain at breifateiddio a dwyn tir a dŵr o safbwyntiau brodorol 
a ffeministaidd.  

Trwy ei gwaith, mae’r artist yn ceisio creu cof hanesyddol amgylcheddol, sy’n 
wahanol i hanes. Cof torfol yw hwn o’r amgylchedd o safbwynt y cymunedau. Mae 
hi’n gwneud i ni feddwl am ein perthynas â natur, yr hyn rydyn ni’n ei gymryd, a 
sut rydyn ni’n rhoi’n ôl am yr hyn rydyn ni’n ei gymryd. Mae hi hefyd yn darlunio 
planhigion meddyginiaethol, gan annog defnyddio meddyginiaethau naturiol trwy 
blanhigion lleol a chofio enwau lleol y planhigion hyn a’u defnydd.  

  
Defnyddir portreadu fel ffordd o barchu natur; gwelir hyn yn Water Portraits.  



Gwaith Allweddol 

Mae Serpent River Book yn archwilio pob agwedd 
ar adeiladu argae a’i effeithiau ar dirwedd, cymuned 
a bywyd gwyllt yn lleol. Mae’n osodwaith mawr wedi’i 
wasgaru ar draws llawr yr oriel ar blinth pren troellog 
sy’n cyfleu afon. Mae llwybr yr afon yn ymdroelli trwy 
gerddi, delweddau lloeren, mapiau a ffotograffau 
tirwedd hardd, pob un ohonynt wedi’u casglu gan 
yr artist wrth weithio yng nghymunedau brodorol 
Colombia, Brasil a Mecsico. Mae’r rhain yn cyferbynnu â set 
arall o luniau sy’n dangos cynlluniau argae, cymunedau wedi’u dymchwel, 
a graffiti’n dweud STOP TUTTLE CREEK DAM. Mae’r gwaith yn archwilio modd y 
mae diwydiannu a phreifateiddio systemau afonydd yn effeithio ar gymunedau 
sy’n dibynnu ar yr afon heddiw. Cyflëir diwedd taith yr afon mewn collage sy’n 
cofnodi gwaith yr artist gyda chymunedau, dan y teitl Be Damned.   
  

Baner gynfas fawr yw My Feminine Lineage of 
Environmental Struggle - Expansion 1 sy’n 
cynnwys trawstoriad o dros 150 o amddiffynwragedd 
amgylcheddol a chydweithfeydd menywod o bob 
cwr o’r byd - hanes gweledol o weithredu dros yr 
amgylchedd. Mae pob unigolyn a enwir wedi’i darlunio 
ar wahân, ond mae’r gwaith yn dod â nhw at ei gilydd 
yn un criw, fel lliain sychu llestri ysgol gynradd. Ymhlith 
y menywod mae’r grŵp ‘Women for life on Earth’ a 
orymdeithiodd o Gaerdydd i gomin Greenham yn 
Berkshire, Lloegr, i herio’r penderfyniad i leoli taflegrau 
niwclear yno.    

Mae Fuel to Fire yn cyflwyno tâl neu offrwm, a elwir 
hefyd yn pagamento. Yn y ffilm hon perfformir y 
pagamento gan fenyw Affro-Colombiaidd sy’n ad-
dalu aur i’r dŵr. Mae hi’n didoli’r aur a gasglwyd rhwng 
y darnau gorau a’r gweddillion. Caiff y gronynnau aur 
mwyaf eu codi a’u rhoi mewn powlen fach o bridd 
llwyd tywyll, gan adael dim ond y llwch. Yn y ddefod 
hon gwelwn hi’n cwpanu’r bowlenaid o aur yn ei dwylo, 
codi ei breichiau i fyny a dod â hi i lawr at ei chalon 
cyn rhoi’r aur yn ôl i waelod y dŵr. Mae hi’n taenellu’r 
aur dros waelod yr afon.  

Pynciau ac 
Awgrymiadau Trafod 
 

ACTIFIAETH
Yn My Feminine Lineage of Environmental Struggle - Expansion 1, mae’r 
artist yn creu hanes gweledol o actifiaeth amgylcheddol, gan gofnodi 
menywod sydd wedi amddiffyn yr amgylchedd.  

● Ydych chi’n adnabod unrhyw amddiffynwragedd amgylcheddol 
yn eich bywyd? Gallent fod yn aelodau o’r teulu, ffrindiau, athrawon, 
gweithredwyr lleol – gallai’r amddiffyn gynnwys rhywbeth sy’n 
ymddangos fel gweithred amgylcheddol fach fel prynu ail-law. 

AMGYLCHEDD 
Mae Serpent River Book yn archwilio pob agwedd ar adeiladu argae a’i 
effeithiau ar dirwedd, cymuned a bywyd gwyllt ei leoliad.  

● Allwch chi ganfod cysylltiadau rhwng elfennau yn y Serpent River Book 
ac argaeau lleol yng Nghymru (Tryweryn, Llyn Fyrnwy - graffiti protest, 
tirweddau hardd, chwalu cymunedau).
 
DEFODAU
Mae’r gwaith yn gwneud i ni feddwl am ein perthynas â natur, beth rydyn 
ni’n ei gymryd, a sut rydyn ni’n rhoi’n ôl am yr hyn rydyn ni’n ei gymryd.  

● Meddyliwch am ddiwrnod arferol yn eich bywyd - beth rydyn ni’n ei 
dderbyn/gymryd oddi wrth yr amgylchedd? E.e. bwyd, deunyddiau celf, 
trydan, dŵr.  
● Sut mae rhoi yn ôl i’r amgylchedd? Allwch chi feddwl am unrhyw 
ddefodau yn eich bywyd sy’n ymwneud â’r tir? (Diolchgarwch, gofyn 
bendith cyn bwyta, traddodiadau ffermio)   



Gweithdy  
Portreadau Amgylcheddol 

Amcanion: Bydd myfyrwyr yn trafod pwnc 
arloeswyr amgylcheddol, yn cynhyrchu syniadau, 
straeon, cysylltiadau personol a bydd pob un yn 
creu portread cerdyn post.  

Y Cyd-destun: Mae My Feminine Lineage of Environmental Struggle - Expansion 
1 yn waith am arloeswyr ac amddiffynwyr amgylcheddol benywaidd o bob cwr o’r 
byd, yn gweithio ar sawl lefel wahanol. Mae’r ymarferiad hwn yn canolbwyntio’n 
agosach at gartref, ar sut y gall pawb fod yn amddiffynwyr amgylcheddol. Mae 
portreadau’n aml yn cynnwys cliwiau am yr hyn y mae rhywun yn ei wneud neu’n 
sefyll drosto.  

Deunyddiau: Cerdyn post/A6 neu bapur, deunyddiau tynnu llun 
e.e. pinnau ffelt neu bensiliau (un lliw yn unig)  

 
Cam 1: 5 munud  
Pawb efo’i gilydd i edrych ar My Feminine Lineage of Environmental Struggle - 
Expansion 1 a thrafod yr amddiffynwragedd amgylcheddol sydd wedi’u portreadu.  

Trafodwch unrhyw bobl sy’n amddiffyn yr amgylchedd yn agos atoch chi. 
Trafodwch sut rydych chi’n amddiffyn yr amgylchedd: ydych chi’n prynu dillad ail-
law, yn ailgylchu deunydd pecynnu, ydych chi’n eco-gynrychiolydd yn yr ysgol neu 
ydych chi wedi bod ar brotest amgylcheddol?   

Cam 2: 5 munud  
Dewiswch ‘amddiffynnwr amgylcheddol’ i wneud portread ohono/ohoni. Mae hwn 
yn mynd i fod yn bortread naill ai o’r cof neu heb edrych ar y person rydych chi’n 
tynnu ei lun, felly does dim angen iddo fod yn rhywun sy’n eistedd yn agos atoch 
chi a does dim angen poeni am gywirdeb. Gall fod yn ffrind i chi, yn aelod o’r teulu 
neu hyd yn oed chi eich hun os mynnwch chi.  

Caewch eich llygaid a meddyliwch am y person rydych chi’n mynd i’w ddarlunio. 
Meddyliwch am sut mae’n edrych a sut mae’n amddiffyn yr amgylchedd. Rydych 
chi’n mynd i ddweud ei stori yn eich portread, mewn llun llinell syml. Ar gefn eich 

Gweithgaredd 
creadigol syml 

i’w gyflwyno yn yr 
ystafell ddosbarth, 

yn dilyn eich 
ymweliad â’r oriel 



cerdyn gallech wneud ambell nodyn a syniad am beth rydych chi am ei gynnwys 
yn eich llun.  

Cam 3: 10 munud  
Agorwch eich llygaid a gwnewch eich portread, gan geisio’i gadw’n syml, 
drwy lun llinell gan ddefnyddio un lliw, yn debyg iawn i’r lluniau yn y gwaith, My 
Feminine Lineage of Environmental Struggle. Dylech gynnwys cymaint o gliwiau 
ag y gallwch i adrodd hanes yr hyn y mae eich arloeswr yn ei wneud dros yr 
amgylchedd. Gallwch gynnwys geiriau hefyd os mynnwch.  

Cam 4: 5 munud 
Rhannwch eich portread gyda’r dosbarth. Hwyrach y gallan nhw ddyfalu 
pwy rydych chi wedi’i ddarlunio? Esboniwch beth sy’n gwneud y person yn 
amddiffynnwr amgylcheddol. Dewch â’r holl bortreadau at ei gilydd i greu portread 
ar y cyd o’ch Brwydr Amgylcheddol eich hunain. Byddai’n wych iawn gweld 
ffotograff o’ch creadigaeth – beth am anfon llun atom yn admin@artesmundi.org 
neu tagiwch ni @artesmundi ar Instagram neu Facebook!
 

Adnoddau pellach 
 
Ynglŷn â menywod Cymru a fu’n protestio yn Comin Greenham: 
Rhaglen ddogfen S4C bbc.co.uk/iplayer/episodes/p0dk5g4j/greenham (isdeitlau 
Saesneg) 
glamarchives.wordpress.com/tag/greenham-common 
feministlibrary.co.uk/greenham-remembered
theartworks.org.uk/our-greenham

Cerdd gan Menna Elfyn (bardd ac un o’r merched a aeth i Greenham) Sul y Mamau 
yn Greenham, 1984   
resource.download.wjec.co.uk/vtc/2014-15/WJEC-14-15_12/Sul%20y%20
Mamau%20yn%20Greenham_1984.docx

Merched sy’n Gweithredu dros yr Amgylchedd Heddiw: 
Tamsin Ormond www.tamsinomond.com/about 
Greta Thunberg unep.org/blogs/2019-09/climate-leadership-inspires/greta-
thunberg

http://admin@artesmundi.org 
mailto:glamarchives.wordpress.com/tag/greenham-common?subject=
mailto:feministlibrary.co.uk/greenham-remembered?subject=
mailto:theartworks.org.uk/our-greenham?subject=
mailto:/vtc/2014-15/WJEC-14-15_12/Sul%20y%20Mamau%20yn%20Greenham_1984.?subject=
mailto:/vtc/2014-15/WJEC-14-15_12/Sul%20y%20Mamau%20yn%20Greenham_1984.?subject=
mailto:www.tamsinomond.com/about%20?subject=


Yr Artistiaid Eraill yn AM10
RUSHDI ANWAR Artist gweledol, ymchwilydd, actifydd tawel, ymgysylltwr 
cymunedol, a cheisiwr cyfiawnder cymdeithasol yw Rushdi Anwar. Yn wreiddiol o 
Halabja, Cwrdistan, mae’n pwyso ar ei brofiadau a’i atgofion personol wrth fyfyrio 
ar gwestiynau cyfoes dadleoli, hunaniaeth, gwrthdaro a thrawma a ddioddefir dan 
gyfundrefnau trefedigaethol ac ideolegol. Ar sail ei gefndir fel Cwrd sydd wedi 
byw trwy drais diweddar y rhanbarth hwn, mae ei waith yn cyfeirio at helyntion 
geowleidyddol cyfredol a hanesyddol.  
Amgueddfa Genedlaethol, Caerdydd
artesmundi.org/rushdi-anwar-2

ALIA FARID Ganwyd Alia Farid yn Kuwait ac mae’n byw ac yn gweithio rhwng 
Dinas Kuwait a Puerto Rico. Mae ei gwaith yn amrywio o ysgrifennu a thynnu 
lluniau i ffilm, cerflunio, sain a gosodwaith, gan ystyried hanesion trefedigaethol, 
defodau diwylliannol, adeileddau pŵer a ffiniau, corfforol a diwylliannol, ac yn 

Geirfa termau defnyddiol:   
Pobloedd brodorol: trigolion cynharaf ardal (hyd y gwyddys) a’u 
disgynyddion, yn enwedig pobloedd gafodd eu coloneiddio gan grŵp 
o ymsefydlwyr sydd bellach yn tra-arglwyddiaethu. Ond does gan y 
term ddim un diffiniad awdurdodol, a gellir ei ddefnyddio i ddisgrifio 
amrywiaeth o bobloedd a diwylliannau. [ffynhonnell: Wikipedia]  

Pagamento: tâl neu offrwm - protocol sylfaenol ecolegol ac 
economaidd brodorol, sy’n cynnal llif a chydbwysedd cylchoedd bywyd 
ar y ddaear ar sail talu’n ôl. 

Galar ecolegol: Mae galar ecolegol (neu eco-alar), neu alar hinsawdd 
yn arbennig, yn cyfeirio at yr ymdeimlad o golled sy’n deillio o brofi 
neu ddysgu am ddinistr amgylcheddol neu newid yn yr hinsawdd. 
[ffynhonnell: Wikipedia] 

Cynefin: Dyma’r man y teimlwn ein bod yn perthyn iddo, lle mae’r 
bobl a’r dirwedd o’n cwmpas yn gyfarwydd, a lle mae’r golygfeydd a’r 
seiniau yn gysurus o hawdd eu hadnabod. Nid dim ond man yn yr ystyr  
ffisegol neu ddaearyddol ydyw, serch hynny. Dyma’r Ileoliad hanesyddol, 
diwylliannol a chymdeithasol sydd wedi ffurfio ac sy’n parhau i ffurfio’r 
gymuned sy’n trigo yno. [ffynhonnell: cwricwlwm i Gymru]

https://artesmundi.org/rushdi-anwar-2/
http://artesmundi.org/rushdi-anwar-2
https://artesmundi.org/alia-farid/


aml mae’n archwilio hanesion llai adnabyddus sydd wedi’u dileu yn fwriadol. 
Mae gweithiau Farid yn aml yn cyfuno symbolau o’r gorffennol a’r presennol ac 
mae ei gwaith cerfluniol yn rhoi sylw penodol i ecsbloetio adnoddau naturiol 
ac effaith diwydiannau echdynnol ar dir, ecoleg a gwead cymdeithasol de Irac 
a Kuwait. Mae’n ymateb i’r ymdrechion aflwyddiannus i efelychu systemau 
gorllewinol trwy brosiectau moderneiddio, a chwestiynau cynrychiolaeth. Yn ei 
gweithiau fideo mae Farid yn canolbwyntio ar ddynoliaeth pob unigolyn, gan greu 
cysylltiadau agos rhwng y pwnc a’r gwyliwr sy’n croesi ffiniau cenedlaethol ac 
ideolegol. Mae ei ffilmiau’n archwilio sut mae pobl, defodau a thraddodiadau yn 
cysylltu â chymdeithas, gwerthoedd, goresgyn adfyd a sut y gellir mynegi a phrofi 
gwrthsafiad mewn gwahanol ffyrdd. 
Amgueddfa Genedlaethol, Caerdydd
artesmundi.org/alia-farid

MOUNIRA AL SOLH Arlunydd o Libanus Syria yw Mounira Al Solh, sy’n 
byw ac yn gweithio yn yr Iseldiroedd, gan greu paentiadau, gweithiau ar bapur, 
gosodiadau fideo, brodwaith a gweithiau perfformiadol sy’n archwilio ymfudo, 
cof, trawma a cholled. Mae Al Solh yn dogfennu profiadau’r rhai sydd wedi cael 
eu gorfodi i adael eu cartrefi oherwydd newidiadau gwleidyddol, rhyfel a gormes, 
gan ganolbwyntio’n benodol ar frwydrau menywod yn y byd Arabaidd. Gan ddilyn 
trywydd ei threftadaeth ei hun yn aml, mae ei gwaith yn ystyried pwysigrwydd 
hanesion llafar a chwedleua fel cofnod o brofiad byw, gan gynnwys tafodieithoedd 
ac ieithoedd sy’n croesi ffiniau rhwng cymunedau ffoaduriaid.  
Amgueddfa Genedlaethol, Caerdydd
artesmundi.org/mounira-al-solh

NAOMI RINCÓN GALLARDO Artist gweledol ac ymchwilydd sy’n byw ac 
yn gweithio ym Mecsico yw Naomi Rincón Gallardo. Mae ei gwaith yn archwilio 
hunaniaeth, chwedloniaeth, hanes, ffuglen, dathliadau, crefftau, gemau theatr 
a cherddoriaeth boblogaidd. Cynnwys ei harddangosfa yn Chapter yw ffilmiau, 
darluniau ac animatroneg sy’n adrodd straeon newydd am fydoedd dychmygol 
sy’n ymgorffori safbwyntiau ffeministaidd a chwîyr. 
Chapter, Caerdydd
artesmundi.org/naomi-rincon-gallardo

NGUY   N TRINH THI Artist a gwneuthurwr ffilmiau sy’n byw ac yn gweithio yn 
Hanoi, Fietnam, yw Nguyen Trinh Thi. Gan groesi ffiniau rhwng celf ffilm a fideo, 
gosodwaith a pherfformiad, mae ei hymarfer ar hyn o bryd yn archwilio grym sain 
a gwrando, a’r cysylltiadau lluosog rhwng delwedd, sain a gofod. Mae ganddi 
ddiddordebau parhaus mewn hanes, cof, cynrychiolaeth, ecoleg, a’r anhysbys. 
Oriel Glynn Vivian, Abertawe 
artesmundi.org/nguyen-trinh-thi   

TALOI HAVINI Daw Taloi Havini o lwyth Nakas pobl Hakö Rhanbarth 
Ymreolaethol Bougainville (un o Ynysoedd Solomon, rhan o Papua Gini Newydd). 
Caiff ei gwaith ei lywio gan hanes ei theulu a’i chysylltiadau â’r tir a’r cymunedau 
yn Bougainville ac mae’n defnyddio ystod o gyfryngau yn ei gwaith, gan gynnwys 
ffotograffiaeth, sain a fideo, cerflunio, gosodwaith trochol a phrint. Mae 
gwybodaeth – cynhyrchu, trosglwyddo, etifeddu, mapio a chynrychioli gwybodaeth 
– yn themâu canolog yn ei gwaith, sy’n eu harchwilio mewn perthynas â thir, 
pensaernïaeth a lle.  
Oriel Mostyn, Llandudno a Chapter, Caerdydd 
artesmundi.org/taloi-havini 
 
Delweddau:
1 & 2: Carolina Caycedo, Golwg gosod, Oriel Davies, Artes Mundi 10, 2023-24. Ffotograffiaeth - 
Stuart Whipps
3: Carolina Caycedo, Serpent River Book, 2017, Oriel Davies, Artes Mundi 10, 2023-24. 
Ffotograffiaeth - Stuart Whipps
4: Carolina Caycedo, My Feminine Lineage of Environmental Struggle – Expansion 1, 2019, Oriel 
Davies, Artes Mundi 10, 2023-24. Ffotograffiaeth - Stuart Whipps
5: Carolina Caycedo, Fuel to Fire, 2023, Oriel Davies, Artes Mundi 10, 2023-24. Ffotograffiaeth - 
Stuart Whipps

Cydnabyddiaeth cynnwys: 
AM10 Cynhyrchwyr Ymgysylltu, Aur Bleddyn

